
Styret i Bordgleder, som vart vald i 2019, har i heile 2022 hatt slik samansetnad: 

Jacob Nødseth (styreleiar), Bjørn Løkkebø Halsnes, Torgu1111 Eikevik (nestleiar), Petter Refsnes, og 
Kathrine Agledal (tilsette sin representant). 

Bordgleder dreiv i 2022 eit aktivitetsomfang som inneheld fleire kundegrupper. 
Dei største er kommunen sine institusjonar og heimebuande i Kinn kommune, og ferjeselskapa 
Fjord l AS, Norled AS og Boreal AS. 

Den interne leveransen har vore stabil gjennom året. 
Omsetninga er delt 46,6 % og 53,4% mellom kommunale og eksterne (her under heimebuande 
privatpersonar). Totale driftsinntekter i 2022 var kr 32.745.443.- 

Bordgleder har vore opptatt av å ha ein best mogleg dialog med kundane våre, særleg 
institusjonane i kommunen, og er opptatt av å vere på tilbodssida ved ulike arrangement i lag med 
kommunen sitt prosjekt «Leve heile livet», ønskje som ein kjem med frå omsorgstenesta og 
pårørande mv. Dette er eit arbeid vi vidarefører og forsterkar inn i 2023. 

Levering Kinn kommune 

• Matutkøyring: Levering til heimebuande. 

• Dagtilbod: 
Levering dagtilbod i Florø sentrum. 
Levering dagtilbod i Eikefjord . 
Ressurssenteret for demensramma i Måløy 
Dagsenteret for miljøtenesta i Måløy 

• Institusjonane: 
Levering til Kulatoppen omsorgssenter 
Levering Florø Omsorgssenter 
Levering Furuhaugane Omsorgssenter 

• Markegata 55 

• Levering av møtemat til kommunen 

Eksterne leveringsavtaler 2022: 

• Fjordl 
o 35 ferjer frå Ofoten til 

Boknafjorden 
o Kantinedrift hovudkontor Florø 

• Norled AS 
o fire ferjer i Møre og Romsdal 

og i Sogn. 
o Kioskmat på enkelte ferjer 

• Boreal AS 
o To ferjer i Møre og Romsdal. 

Økonomisk resultat: 

Bordgleder K.F har i 2022 eit positivt netto driftsresultat ( overskot) på kr 1.040. 725.- 
Styret er godt nøgd med drifta, måloppnåinga og dei økonomiske resultata i 2022 Det har vore stort fokus på oppfølging av rekneskap mot budsjett og å følgje med på prisfastsetting slik at prisane til kundane gjev forteneste på produksjonen og samstundes liar eit fornuftig nivå. Dette har særleg vore viktig i relasjon til vår leveranse til Kinn kommune, og er noko omsorgstenesta har vore opptatt av. Bordgleder gjennomgår rutinar for drift og økonomi, og har funne fleire område der ein kan effektivisere og drive meir lønsamt, utan at det går utover kvaliteten. I 2022 kom Bordgleder med i innkjøpsprotalen til Kinn kommune. 

Det er ei utfordring med faktureringsrutiner. Bordgleder fakturerer alle sine kundar innan den 5. i påfølgande månad, men det er tilbakemelding at Kinn kommune sine tenesteleiarar ikkje mottek dei i rett tid og at eventuelle avvik ikkje kjem Bordgleder i hende. Dette har medført ein god del ekstraarbeid i institusjonane og hos Bordgleder. 

Mellom anna auka matvareprisar og emballasjekostnader i 2022, auka varelager og høgare personalkostnadar trakk ned forventa resultat i 2022. 

Eit strategisk og taktisk arbeid med den totale økonomistyringa i føretaket har vore viktig for styret og dagleg leiar, også fordi dette var noko kontrollutvalet påpeika i deira f01Te handsaming av rekneskap og årsmelding for 2020. Vidare fokus på dette arbeidet i 2023 vil trygge den økonomiske utviklinga og handleevna over tid. 

Bordgleder mista kontrakta med ein viktig ekstern kunde i 2022 (Fjordl), der ein avslutta leveransane til ferjene til Fjord l frå l. februar 2023. 

Andel av føretaket sine inntekter som kom frå eigen kommune Andel av føretakets inntekter som kom frå andre 
46,6% 
53,4% 



Det er framleis eit problem at dei kommunale føretaka ikkje har god nok oversikt over økonormen slik tilbodet frå rekneskapsavdelinga i dag er organisert. Styret og dagleg leiar har ved fleire høve varsla kommunedirektør mfl. orn behovet for endring her. Det er i gang ein prosess som styret og dagleg leiar ventar vil føre til at ein rar reell løpande kontroll med økonomien. 

Personale og anna drift 

Bordgleder hadde i 2022 11,9 årsverk fordelt på 12 tilsette. Ein av våre tilsette har velferdspermisjon. 

Bordgleder har et samarbeid med Måløy vidaregåande skule orn utdanning av kokkar, der vi mellom anna har elevar på utplassering. Slik bidreg Bordgleder til rekruttering til yrket og til grunnlaget for Måløy vgs. 

Bordgleder hadde i 2022 eit sjukefråvær på 23, 7% som er samansett mellom arbeidsrelaterte belastningsskadar og ikkje arbeidsrelatert fråvær. Med nokre enkelttilsette som har vore ute i langtidssjukefråvær slår dette stort ut i statistikken i ein liten organisasjon. Per mars 2023 er sjukefråværet i føretaket nede på et akseptabelt nivå. 



Styret og dagleg leiar har diskutert arbeidsmiljø og tiltak jamnleg og hatt ein løpande dialog med personalavdelinga i kommunen der det har vore naudsynt. Vi er svært nøgd med den oppfølginga Bordgleder har fått frå personalavdelinga, og vil særleg trekke fram Leni Stensvol1 som viktig for oss. 

Vi har no innført nytt datastyringssystem for produksjon og leveranse, og held på med planlegging av nytt kjøkken. Arbeidet med nye kjøkkenlokalar er satt mellombels på vent i påvente av fleire prosessar i kommunen, og at Bordgleder har mista leveransen til Fjord l. Føretaket sitt behov for nytt kjøkken er ikkje blitt mindre, noko heller ikkje arealbehovet er blitt. 
Bordgleder KF registrerer avvik gjennom året. gjennom Kinn kommune sitt avvikssystem Compilo. Dagleg leiar orienterer styret fast i kvart styremøte som del av ordinær driftsrapportering. 
For å redusere matsvinnet i føretaket har Bordgleder en avtale med asylmottaket slik at deira busette har glede og nytte av mat som er til overs. Vidare er vi delaktig i «Too good to go» der kven som helst kan kjøpe middagar vi har til overs. 

Arbeid med etikk, likestilling mv. 

Jamfør kommunelova§ 14-7 har styret to kvinner ( også nestleiar) og tre menn, og er såleis kjønnsbalansert, Det er like mange menn som kvinner av dei tilsette. Tillitsvald er kvinne. Dagleg leiar arbeider målretta for å sikre eit fullt ut forsvarleg arbeidsmiljø tufta på allmenne forventningar til likestilling mv. slik det m.a. går fram av aktivitetsplikta etter likestillings- og diskrimineringslova § 26. 

Vidare utfordringar/prioriterte arbeidsoppgåver i 2023 
• Det må på plass ein avtale mellom Kinn kommune og Bordgleder over kva Kinn kommune vil Bordgleder skal levere. I dag eksisterer ingen slik avtale og det er uklåre forventningar om kva Bordgleder skal levere. Ein slik avtale må vere grundig og godt forankra i kva Kinn kommune forventar føretaket skal levere. Mykje av utfordringa til Bordgleder kan eliminerast med ei slik avtale. Då får dei tilsette i Kinn kommune ei forventningsavklaring som vil vere med å skape ordna forhold. 

• Bordgleder vil i løp av 2023 legge vekt på opplæring av tilberedning av mat ute i avdelingar og at våre kokker og tilsette hospitere ute på institusjonane. Det for å tileigne oss kunnskap om kva som er viktig for bebuaren i kommunens insfitusjonar. 

• Følgje med prisutviklinga på mat i forhold til vedtekne utsalsprisar og justere desse ved behov. Matvareprisane er venta å auke vesentleg også i 2023, noko som gjer at justering vil kunne måtte skje oftare enn før. 

• Vidareutvikle rutinar for samhandling og dialog med øvrige tenester i Kinn kommune, både kundar (t.d. institusjonane) og leverandørar (t.d. rekneskapsavdelinga). 
• Fråfall av ein stor ekstern kunde (Fjord l) har gitt utfordringar til organisering og drift, noko ein har nytta dei første månadane i 2023 på å tilpasse seg til. Det er kome til nye kundar i løpet av våren 2023, men ikkje i ein slik grad at det veg opp for tapet av avtalen med Fjord l. 



• Bordgleder leverer mat til omsorgstrengende og andre i Kinn kommune. Føretaket er opptatt 
av å «ikkje gå andre i næringa» lokalt, men utvikle ei bedrift som sikrar kommunale 
arbeidsplassar og høg kvalitet i dei tenestene vi leverer. 

• Vidareutvikle rutinar for samhandling ommenyval og kvalitetsbetring med representantar 
for dei eldre. 

• Bordgleder har behov for meir moderne kjøkkenfasilitetar for mest mogleg effektiv drift, og 
for å stette framtidas krav til matproduksjon frå Mattilsynet, Arbeidstilsynet etc. Desse 
prosessane har vore utsett ved fleire høve. Våren 2023 deltek Bordgleder i 
kommunedirektøren sitt prosjekt for framtidig kjøkkendrift i kommunen. 



Styret ønsker å gje ros til alle dei tilsette for godt utført arbeid i 2022. Det er halde sju styremøte i 
2022. Årsmelding for 2022 er samrøystes godkjent og vedteke i styremøte den 30. mars 2023. 

Florø, 30. mars 2023 

Torgunn Eikevik 
Styrenestleiar 

øø 
Halvor Halvorsen. 
Dagleg leiar 

I 

Bjø L. Halsnes 
Styremedlem 

ch l'Jo,c.f.rtk: T o (  
Kathrine Agledal 
Styremedlem (tilsette sin representant) 


